
GOUVÈNÈ CUOMO ANONSE $22 MILYON POU AMELYORE REZISTANS TANPÈT 

AK INONDASYON 
 

Sibvansyon Federal te atribye a kat pwojè pou rebati pon ak dig, ak pou ranfòse 
mezi inondasyon  

 
Gouvènè Andrew M. Cuomo jodia te anonse ke yon pwojè nan Konte Oneida ak 
Herkimer ak twa pwojè nan Vil New York prale delavan apre yo te fin resevwa 
apwobasyon nan Pwogram Sibvansyon Rediksyon Danje nan Ajans Jesyon Risk Ijans 
Federal. Pwojè sa yo pral fè kominote yo vin pi rezistan ak pi byen ekipe pou diminye 
risk pèt ak domaj ki asosye avèk pwochen katastwòf. Pandan pwosesis rekiperasyon ak 
rekonstriksyon an apre yon sitiyasyon katastwòf federal tankou siklòn Irene, Tanpèt 
Tropikal Lee, owa gwo tanpèt Sandy, FEMA bay lajan HMGP pou eta yo ka jere 
pwogram sibvansyon ki diminye vilnerablite lavi ak pwopriyete yo nan pwochen 
katastwòf.  
 
“Sandy, Irene ak Lee yo tout te demontre kijan li enpòtan pou nou kontinye rebati 
enfrastrikti nou an kidonk li ka reziste a inondasyon, domaj, ak lòt danje ki poze pa 
menas move tan,” Gouvènè Cuomo te deklare. “Finansman sa a pral asire konstriksyon 
pwojè enpòtan pou kominote yo ki te afekte pa tanpèt grav sa yo e nou pral bati sou 
siksè nou pou fè Eta New York vin pi solid ak pi rezistan pase anvan.” 
 
FEMA te akòde apwobasyon final pou konstriksyon ak apwobasyon Faz I pou 
konsepsyon final, ansanm avèk pèmisyon pou twa pwojè anba pwogram Sibvansyon 
Rediksyon Danje. Apre gwo tanpèt Sandy te devaste plizyè pati nan New York, 
Gouvènè Cuomo te mande gouvènman ansanm avèk òganizasyon non-pwofi yo 
toupatou nan eta pou soumèt aplikasyon pou pwojè kap ede rebati kominote ki pi 
entelijan, pi solid, pi rezistan ak pi dirab apre pasaj resan katastwòf natirèl yo. Total 
pwojè yo plis pase $22.1 milyon. 
 
Komisyonè Divizyon Sekirite Enteryè ak Sèvis Dijans (DHSES) John Melville te deklare, 
“Li enperatif ke nou pran mezi pwo-aktif pou pwoteje Nouyòkè yo epi vini pi rezistan 
kont pwochen tanpèt yo. Se grasa kat pwojè sa yo ki esansyèlman enpòtan ke nou pral 
redwi risk pou kominote nou yo ak vin pi ansekirite ak solid devan katastwòf yo.” 

Yo te akòde apwobasyon final pou konstriksyon Pon Wout 8 Eta ki pase sou Lwès 
Canada Creek nan Vilaj Poland ak Vil Russia ak Deerfield nan Konte Herkimer ak 
Oneida. Konstriksyon sou pon an prevwa pou l kòmanse nan jen 2015. Pwojè a fè pati 
nan yon demann Gouvènè Cuomo pou finansman FEMA pou pwogram Eta pou fini 105 
pon ki fouye, sa ki vize pou renove ak ranfòse wout transpòtasyon enpòtan sa atravè 
Eta pou asire aksè pandan ijans yo. FEMA te apwouve plis pase $7.8 milyon pou retire 
ak ranplase Pon Wout 8 Eta ki egziste deja, youn a de travès treyi- avèk yon nouvo 
travès pout pon an asye ki pi wo ki pral pi rezistan pou fenomèn move tan.  
 
Konsepsyon Faz I ak premye pèmi te apwouve pou twa lòt HMGP ki annaprè yo: 
 
Kominote Sea Gate nan Brooklyn: Gwo Tanpèt Sandy te gravman andomaje klwazon 
kominote sea Gate la ak dig lanmè a, sa ki se fòm pwoteksyon prensipal kont ewozyon, 
tanpèt ak inondasyon kay ki toupre yo. Nan pifò zòn, klwazon an ki te oparavan pwoteje 
kominote a te detwi konplètman, sa ki mete yon pati Coney Island ak lòt katye 
avwazinan yo a risk. Depans total pwojè pou mete yon nouvo klwazon, enkli depans 
konstriksyon, estime a $2,8 milyon dola.  
Depatman Parks & Recreation NYC: Pwojè sa te estime a $5.16 milyon enkli depans 
konstriksyon, pral ranplase epi mete a nivo mare ak pòtay yo (pòtay mobil yo ki pèmèt 
dlo koule anba) sou pon an ki separe Flushing Bay de Flushing Creek. Depi li fin 
enstale, yo ka drene dlo ki anplis la fasilman, sa ki pral kite espas nan bè a pou kaptire 
dlo anplis la epi diminye inondasyon souvan nan park la apre lapli fin tonbe. Zòn total ki 
kouvri pa pwojè kontwol dega sa apeprè 400 kawotè.  
Sant Medikal Richmond University: Depans pou pwojè sa a, enkli depnas 
konstriksyon, estime a plis pase $6.2 milyon. Richmond University Medical Center 
(RUMC), yon sant twomatoloji yonsèl etaj ke yo te chwazi ak sant konjesyon serebral, 
gen plis pase 2,000 anplwaye ak 510 kabann pou pasyan. 
 
Zòn yo nan Kanpis RUMC, gen ladan Villa Building, te gen chans pou inondasyon, sa ki 
afekte zòn estasyonman pou machin sèvis anbilans ak ijans, ansanm avèk doktè ak 
pèsonèl RUMC. Lè zòn sa inonde, aksè nan etablisman an bloke e li limite kapasite 
pasyan yo pou antre nan etablisman, ak resevwa oswa bay swen medikal.  
RUMC pwopoze yon sistèm drenaj amelyore nan tout sit la pou asire bon pasaj ak 
distribisyon dlo lapli a. Sa a pral kenbe fonksyonalite lopital la ak wout aksè ijans nan 
etablisman pandan moman inondasyon yo, epi evite domaj inondasyon nan estrikti ak 
enfrastrikti yo.  
 
Senatè Charles E. Schumer te deklare, “Gwo tanpèt Sandy te montre enpòtans pou 
rebati New York pi solid pase anvan e se poutèt sa nou elabore pwojè lwa soulajman 
Sandy pou pi fleksib nan lajan pou pwogram rediksyon danje. Finansman FEMA sa pral 
rann posib yon nouvo klwazon rezistan nan Kominote Sea Gate Brooklyn; e li pral bay 
alèjman nan kontwole dega ki gravman nesesè nan lopital RUMC Staten Island pou 
kenbe fonksyonman pandan yon tanpèt; e li pral mete ajou pon Flushing Bay. Anplis, 
finansman federal sa a pral ranfòse konstriksyon nan Pon 8 ki sou wout Eta nan Konte 
Herkimer ak Oneida. Anjeneral, sa yo se envestisman entelijan pou ede pwoteje 
kominote nou yo kont pwochen domaj.” 

Depite Jerrold Nadler te deklare, “Apre gwo tanpèt Sandy, nou menm nan gouvènman 
te pwomèt pou rebati Coney Island ak Sea Gate, kidonk yo ka reziste a nouvo tanpèt la. 
Pwojè klwazon ak dig Gouvènè Cuomo te anonse jodia se yon pati enpòtan nan travay 
sa. Ansanm avèk pwoteksyon dig yo ak T-groins ki te aktyèlman an konstriksyon pa US 
Army Corps, pwojè sa yo pral ranfòse defans litoral ak enfrastrikti nou yo pou asire ke 
kominote bò dlo nou yo ki vilnerab pwoteje kont tanpèt nan lavni.” 
 
Depite Richard Hanna te deklare, “Mwen kontan paske nan mwa jen nou pral kòmanse 
konstriksyon final sou Pon Wout 8 nan pati konte Herkimer ak Oneida. Lajan federal sa 
yo pral garanti sekirite vwayajè piblik pandan lap amelyore ensfrastrikti nou pou l vin pi 
rezistan devan move tan ekstrèm. Wout sa yo enpòtan pou rezidan lokal yo e mwen 
kontan pou m wè pwojè sa a kòmanse.” 
 
Depite Grace Meng te deklare, “Mwen remèsye Gouvènè a ansanm avèk FEMA paske 
yo ale delavan avèk inisyativ enpòtan sa pou Flushing Bay/Flushing Creek. Apre pasaj 
siklòn Sandy, nou dwe kontinye fè enfrastrikti rejyon nou an vin pi solid ak pi rezistan e 
pwojè sa prale yon wout long nan bi pou diminye inondasyon, amelyore sekirite ak 
redwi domaj ki asosye avèk pwochen tanpèt.” 
 
Enfòmasyon sou DHSES 
 
Divizyon Sekirite Enteryè ak Sèvis Ijans ak kat biwo li yo -- Anti-teworis, Jesyon Ijans, 
Prevansyon ak Kontwòl Dife, ak Entèwoperab ak Kominikasyon Ijans -- bay direksyon, 
kowòdinasyon ak sipò pou efò prevansyon, pwoteje kont, prepare pou, reponn a, ak 
rekipere kont teworis ak lòt katwastwòf natirèl ak sa moun fè, menas, dife ak lòt ijans 
yo. Pou jwenn plis enfòmasyon vizite Facebook page, swiv @NYSDHSES sou Twitter, 
oswa vizite dhses.ny.gov. 

